
МАЪЛУМОТ
I. Ҳуқуқий таъминот бошқармаси томонидан амалга оширилган ишлар, эришилган натижалар:
Вазирлик таркибий тузилмалари, вазирлик ҳузуридаги республика ижро этувчи органлари томонидан ишлаб чиқилган ва ҳуқуқий экспертизадан ўтказиш учун тақдим этилган 96 та норматив-ҳуқуқий ҳужжат лойиҳаси ҳуқуқий экспертизадан ўтказилиб, ҳуқуқий хулоса берилди. 
Вазирлик томонидан қабул қилинган 56 та идоравий норматив-ҳуқуқий ҳужжатлар (буйруқ, қарор) Ҳуқуқий таъминот бошқармаси томонидан юритиладиган вазирлик томонидан қабул қилинган идоравий норматив-ҳуқуқий ҳужжатлар ҳисобини юритиш журналида рўйхатга олинган. Рўйхатга олинган ушбу ҳужжатларнинг 44 таси вазирлик томонидан ишлаб чиқилган идоравий норматив-ҳуқуқий ҳужжатлар бўлиб, ҳуқуқий экспертизадан ўтказилди ва ҳуқуқий хулоса берилди.  
Юридик департамент Ҳуқуқий таъминот бошқармасига келишиш учун тақдим этилган 4 578 та норматив-ҳуқуқий ҳужжат лойиҳалари тегишли тартибда кўриб чиқилган. Бунда лойиҳаларнинг 3 611 таси прожеcт.гов.уз тизими орқали, 75 таси хат орқали 18 таси ХДФУ грифи остида вазирликка тақдим этилган.
Маълумот учун, жорий йилнинг июль-август ойларида 16 та идоравий 
норматив-ҳуқуқий ҳужжатлар давлат рўйхатидан ўтказилди, ўз кучини йўқотган деб топилган 2 та идоравий норматив-ҳуқуқий ҳужжат давлат реестридан чиқарилди.  
Вазирлар Маҳкамасининг 2024 йил 11 сентабрдаги 562-сон қарори билан тасдиқланган чора-тадбирда белгиланган норматив-ҳуқуқий ҳужжатларни коррупцияга қарши экспертизадан ўтказиш режасига мувофиқ 19 та ҳужжат коррупцияга қарши экспертизадан ўтказилиб, экспертиза натижалари юзасидан умумлаштирилган маълумотлар Адлия вазирлигига 2025 йил 19 февралдаги 02/17-3633, 2025 йил 24 февралдаги 
02/17-1-2-4048-сон, 2025 йил 9 апрелдаги 20/0525-0068-сон, 2025 йил 
5 июндаги 02/17-4-12538-сон, 2025 йил 24 июндаги 02/17-1-13899-сон хатлар орқали юборилди.
Шунингдек, топшириқ ижросини таминлаш учун вазирлик томонидан 
5 та норматив-ҳуқуқий ҳужжат лойиҳаси ишлаб чиқилган ва Адлия вазирлигига ҳуқуқий ҳулоса олиш учуш юборилган. 
Вазирликнинг тегишли тузилмалари билан ҳамкорликда 1 014 та ички ҳужжатлар (42 та шахсий таркибга оид, 796 та хизмат сафарига оид, 152 та асосий фаолиятга оид буйруқ ва ҳужжатлар) ишлаб чиқилиши ва қабул қилинишида иштирок этилди. Жумладан, бошқарма томонидан вазирлик асосий фаолиятига оид 1 та буйруқ, 1 та чора-тадбирлар режаси ишлаб чиқилди.
Вазирлик тасарруфидаги «Яшил иқтисодиёт лойиҳалари маркази» лойиҳа офисининг янги таҳрирдаги уставини тайёрлаш, Давлат хизматлари марказида қайта давлат рўйхатидан ўтказиш, янги намунадаги гувоҳнома олиш ҳамда муҳр ва штамп олиш масалаларида, лойиҳа офиси асосий фаолиятига оид ҳужжатлар (баённома, буйруқ, хат) лойиҳалари қонунчилик қоидаларига мувофиқ тайёрланишида услубий ва амалий ёрдам кўрсатилди.
Вазирлик марказий аппаратининг 2023-2025 йиллар учун жамоа шартномасига қўшимча келишув лойиҳасини ишлаб чиқиш, вазирлик Ижтимоий-меҳнат масалалари бўйича комиссия ва меҳнат жамоасининг умумий йиғилиш баённомаларини  тайёрлаш ва расмийлаштириш билан боғлиқ ишларда услубий ва амалий ёрдам кўрсатилди.
Ташаббус асосида Иқтисодиёт ва молия вазирлигининг «Ходимларнинг шахсий масалалар бўйича чет элга чиқишини келишиш тартибини такомиллаштириш тўғрисида»ги буйруғи ҳамда Ходимларнинг шахсий масалалар бўйича чет элга чиқишини келишиш тартиби тўғрисидаги йўриқнома (янги таҳрирда) лойиҳаси ишлаб чиқилди.

II. Суд ва судгача бўлган даъволарни юритиш ва шартномавий-ҳуқуқий масалалари бошқармаси томонидан амалга оширилган ишлар, эришилган натижалар
Ҳуқуқий экспертизадан ўтказиш ҳамда келишиш учун киритилган
515 та хўжалик шартномалари, меҳнат шартномалари, ссуда шартномалари, депозит шартномалари ва уларга ўзгартириш киритиш тўғрисидаги келишув лойиҳалари, имзо қўйиш ваколатини бериш тўғрисидаги буйруқ лойиҳалари белгиланган тартибда кўриб чиқилди.
Шунингдек, хорижий давлатлар ва халқаро ташкилотлар билан ҳамкорлик, халқаро рейтинглар билан ишлаш йўналишида 168 та меморандум ва келишув лойиҳалари,  171 та давлат қарзи ҳисобидан амалга ошириладиган лойиҳалар, давлат кафолати битимлари ва давлат хусусий шерикчилик бўйича битимлар лойиҳалари кўриб чиқилиб, белгиланган тартибда ҳуқуқий экспертизадан ўтказилди. 
Давлат бюджетидан ажратилган жами 785,5 млрд сўм ссуда маблағларини қайтариш учун “Навоийазот” АЖга талабнома юборилди ва судгача тартибда ҳал қилинди (медиатив келишув тузилди).
Жиноий, маъмурий, фуқаролик ва иқтисодий судларда вазирликнинг ҳуқуқ ва манфаатларига дахлдор бўлган 41 та суд ишлари юзасидан 122 та суд мажлисларида иштирок этилиб, 3 та ёзма фикрлар ва  5та илтимосномалар берилган. Бундан ташқари давлат манфаатларига етказилган зарарларни ундириш юзасидан 17 та фуқаровий даъво аризалари тақдим қилинди. Бунинг натижасида 102,8 млрд сўм пул маблағларининг давлат бюджетига ундирилиши белгиланган бўлса, 12 млрд 200 млн сўм ҳамда 550 минг АҚШ доллари миқдоридаги пул маблағларининг давлат бюджетидан ундирилишининг олди олинди. Мисол тариқасида қуйидаги ишларни кўрсатиш мумкин:
1) Даъвогар C.Фармоновнинг жавобгар Ўзбекистон Республикаси Иқтисодиёт ва молия вазирлиги ҳамда Тошкент шаҳар Иқтисодиёт ва молия бош бошқармасига нисбатан ноқонуний жиноий жавобгарликка тортилганлик оқибатида етказилган маънавий зарарни қоплаш тўғрисидаги 
2-1001-2515/13559-сонли фуқаролик ишида даъво талаби 3 млрд сўм бўлган, суд биринчи инстанцияда 500 млн сўмга даъво талабини қаноатлантирди, вазирлик томонидан ушбу қарор юзасидан шикоят киритиб 200 млн сўмга тушуришга ҳамда ундирувни Самарқанд вилояти ҳокимлиги ҳузуридаги Жисмоний ва юридик шахсларга етказилган мулкий зиёнларни компенсация қилиш бўйича мақсадли жамғарма ҳисобига қаратишга эришилди.
2) Аризачи “Ariana Tunnel Dam” Com. жавобгар Сув хҳжалиги вазирлигига нисбатан 550 000 АҚШ доллари миқдоридаги зарарни ундириш тўғрисидаги даъвоси юзасидан кўрилган 4-10-2503/132-сонли иқтисодий ишда қатнашилиниб, вазиклик вакилининг фикри асосида даъво тўлиқ рад қилишига эришилди. 
Бундан ташқари, биринчи инстанция фуқаролик судлари томонидан қабул қилинган ҳал қилув қарорларига нисбатан 2 та апелляция, 3 кассация ва 2 тафтиш тартибида шикоятлар киритилди. Киритилган шикоятлар қаноатлантирилиши натижасида давлат ҳисобидан 508 млн сўм пул маблағлари ундирилиши олди олинди. 2та апелляция, 1та кассация ҳамда 1 та тафтиш шикоятлари тайёрланмоқда. Жиноят судлари томонидан чиқарилган суд ажримига нисбатан 1та кассация шикояти киритилиб, давлат бюджети маблағларидан ундирилиши керак бўлган 37 млрд сўмдан ортиқ ундирув ижроси тўхтатилишига эришилди.
Шунингдек, судларга апелляция шикоятини бериш муддатини тиклаш ва биринчи инстанция судининг ҳал қилув қарори ижросини тўхтатиб туриш тўғрисида 2 та илтимоснома киритилиб, шундан 1 таси қаноатлантирилди, яна бир илтимоснома тайёрланмоқда.
Худудий Иқтисодиёт ва молия бош бошқармаларига нисбатан чиқарилган суд қарорлари ўрганилиб, қабул қилинган ҳал қилув қарорларига нисбатан апелляция шикояти киритиш тўғрисида асосолантирилган ҳолда 
2 та топшириқ хати ҳудудий бошқармаларга юборилди.
 III. Юридик департамент бошқармалари томонидан биргаликда амалга оширилган ишлар, эришилган натижалар
Edo.ijro.uz тизими орқали Юридик департамент асосий ва қўшимча ижрочи сифатида белгиланган 473 та топшириқлар ижроси таъминланди, 
36 та жисмоний ва юридик шахсларнинг мурожаатлари кўриб чиқилди.
Республика ҳудудларига (Тошкент шаҳри, Тошкент вилояти, Навоий ва Бухоро вилоятлари, Сирдарё ва Жиззах вилоятлар, Фарғона, Андижон ва Наманган вилоятлари, Қорақалпоғистон Республикаси ва Хоразм вилоятига хизмат сафари уюштирилиб мазкур ҳудудлардаги иқтисодиёт ва молия бошқармалари юридик хизмат фаолияти ўрганилди. Ўрганишда  юридик хизмат томонидан норматив-ҳуқуқий ҳужжатлар ва юридик тусга эга бошқа ҳужжатлар, шу жумладан суд ҳужжатлари ижроси ҳолати, шартномавий-ҳуқуқий ва талабнома-даъво ишларини юритиш ҳолати, реабилитация қилинган шахсларга моддий ва маънавий зарарлар тўлаб бериш юзасидан суд қарорлари ижроси ва улар бўйича амалга оширилган ишлар ҳолатини ўрганилди. 
Шу билан бирга ўрганиш мобайнида ҳудудий бўлинмалар юридик хизмат фаолиятида йўл қўйилган хато камчиликлар таҳлил қилиниб, мазкур камчиликларни ҳамда амалиётда юзага келган муаммоларни бартараф этиш бўйича услубий ёрдам кўрсатилди.
Қабул қилинган 3 та  норматив-ҳуқуқий ҳужжатлар бўйича тарғибот материаллари (слайд, инфографика, флаер) ҳудудларга юборилди.
